
Iruñeko euskalgintzak pozarren hartu du 
Udalak 2016-2017 ikasturtean 0-3 zikloko 
haur eskoletako euskarazko eskaintza 
handitzeko hartu duen erabakia. Horrela 
jakinarazi dute Sagrario Aleman eta Asier 
Biurrunek Iruñeko Euskalgintzaren izenean. 
Hogei urtez Iruñeko 17 haur eskoletatik 
bitan baino ez da euskaraz hezteko aukera 
eman eta hurrengo ikasturtean eskaintza 
hori beste bi auzotara hedatuko da: 
Donibane haur eskolara eta Arrosadiako 
Printzearen Harresi haur eskolara. 
“Berri ona da hori”, adierazi dute Iruñeko 
Euskalgintzaren eledunek.
 “Urte luzez euskaraz bizi nahi duten 
herritarrak baztertuak izan dira eta haien 

hizkuntza-eskubideak urratuak”, gaineratu 
du Sagrario Alemanek. “Urte hauetan 
guztietan ehunka gurasok ezin izan dituzte 
euren haurrak euskaraz hezi 0-3 urteko 
zikloan eta aukera izan duten apurrek beren 
burua hautatu beharrean ikusi dute: beren 
seme-alaba auzoko haur eskolan utzi (gertu, 
eroso…) euskaraz hezteari uko eginez edo 
egunero Txantreara joan-etorrian ibili 
haurra euskaraz hezi ahal izateko”. Alemanek 
gaineratu du, “urte hauetan guztietan 
etengabea izan da Iruñeko auzo guztietan 
euskarazko haur eskolak izatearen eskaera”.
 Bestalde, Joseba Asiron Iruñeko alkateak 
gogoratu du 1983an, haurreskolak Iruñean 
ireki zirenean, zortzi ikastetxetik bi zirela 
euskaraz. Egun, proportzioa 14tik bikoa 
da “eta bitik laura igarotzea UPN-PSNren 
iritziz euskara inposatzea da”, kritikatu du.

Iruñeko euskalgintza “pozarren”, 
haur eskoletan euskarazko 
eskaintza handitzearekin

“Konponbidearen 
bidea oztopatua 
dagoen bitartean, 
kartzelako egoera gero 
eta gordinagoa da”

Kalamua: 
osasunaren gaineko 
kezka ala interesak?

Martin Barriuso Pannagh el-
karteko presidentearekin eta 
Aitor Brion abokatuarekin 
hitz egin dute Ertzak saioan.

“Inpotentzia jasan nuen erasoan,  
baina argi dut ez naizela isilduko”
ETB-KO KAMERARIA

Jai giroan, emakumeen kontrako eraso ugari izan dira. Inauterietan, Tolosan emakume 
batek eta Gasteizen bi adingabek jasan zituzten erasoak; Altsasun, Santa Ageda bezpera-
ko “eraso larria” salatu du mugimendu feministak. Lantzeko inauterietan ere, ETBko ka-
merari batek azaldu du hiru bider jazarri zutela. “Horrelakoak ezin ditugu onartu, jaiak, 
inauteriak edo ekitaldi publikoak izan arren”. BERRIA (2016-02-10)

 Nafarroaren garaia

Juan Kruz Lakastaren doku-
mentalak Nafarroaren eta 
Euskararen Eguna du ardatz. 
Uxue Barkos, Floren Aoiz eta 
Gorka Urbizuk parte hartu 
dute, besteak beste.


